
“O pobo que deixa perder a súa 
palabra”

O pobo que deixa perder a súa palabra
creada, herdada, usada, revelada,
aquela que lle é propia e singular,

a que é unicamente súa,
está empobrecendo o mundo

e perpetrando o seu propio xenocidio.
Ese pobo vil

ollará aniquilada a súa lembranza
e o seu nome indigno

borrarase, sen máis, do universo:
hai agresiós á beleza e ao espírito
que a vida non tolera nin perdoa.

por Manuel María
(Os lonxes do solpor, 1993)

EDITORIAL

Ola a todos/as!
Un novo número do boletín “Dálle á 
Lingua”! Estreamos novo número 
pero tamen novos colaboradores, 
polo que hai que agradecer a todos 
os /as rapaces/as e profesores/as a 
súa colaboración, que é o que fai 
posible que poidades ter este 
exemplar nas vosas mans.
Neste “Dálle á Lingua” imos 
recordar algunas das asociacións 
que estiveron e están traballando a 
prol da cultura e a lingua galega, 
como “As Irmandades da Fala”, o 
“Grupo Nós”…, dos que non nos 
podemos esquecer, xa que son un 
exemplo a seguir, pois traballaron 
pola identidade propia de Galiza.
Pero tamén en Melide contamos 
con varias asociacións que están 
traballando nestes ámbitos, como é 
o caso da Asociación Cultural 
“Terra de Melide”, fundada hai 
trinta anos. Neste tempo 
organizaron numerosos actos 
culturais: teatros nos colexios e 
instituto, conferencias, 
exposicións… Esta asociación conta 
cun grupo de música tradicional 
chamado “Axóuxere”, que traballa 
a prol da música galega.
Por todo isto, queremos agradecer 
o esforzo que realizan estas 
agrupacións, e tamén o traballo 
que realizaron e realizan. Son para 
nós un modelo a seguir!

Uxía Fuciños (B2ºA)



NOVAS DO CENTRO

Xa estamos un ano máis aquí! E de novo 
Ana e Esme facendo un pequeno resume 
dos  novos  acontecementos.  Empezamos 
recordando a nosa antiga editora Susana, 
que foi ela a que nos animou a participar 
neste boletín, e tamén dando a benvida a 
Belén.
Comezamos un ano forte; xa cun cambio 
na  directiva  e  con  iso  outros  cambios 
como o concurso de cabazas, celebrado o 
31  de  outubro  para  conmemorar  o 
Sahmaín,  no  que  se  entregaron  dous 
premios: un ao 1ºciclo da ESO e outro ao 
2º ciclo e bacharelato.

Tamén se organizou unha carreira benéfica 
na que os participantes depositaron 0,50€ 
por  volta.  Foi  todo  un  éxito  e  a 
participación  foi  masiva.  Destácase  a 
axuda dos profesores que participaron en 

forma de patrocinadores. Para que non se 
diga  que  os  melidenses  non  somos 
solidarios!!!!!!!
Ademais, xa tivemos conferencias: unha 
para 1º,2º e 3º da ESO sobre o divertido 
que  poden  chegar  a  ser  as  ciencias, 
integrando trucos de maxia; e tamén os 
de  1º  de  BAC  tivemos  unha:  Rosa 
Aneiros (escritora de “Resistencia”)  que 
nos falou sobre o seu libro.

Bufff!Cantas novas nestes dous meses… 
Aínda nos queda por mencionar a poxa 
de  mobles  que  os  rapaces  de  madeira 
fixeron fai uns días e a súa excursión a 
Valencia...  E  houbo  outras  pequenas 
excursións como a do xulgado de Arzúa , 
ou  outras  organizadas  polo 
departamento de plástica.
Rematamos  este  número  recordando  o 
adeus que lle demos en xuño a Nicola e 
dándollle  agora  a  benvida  a  Jolanta, 
WELLCOME (para que nos entenda jeje).

Ata o seguinte número!
Ana e Esmeralda (B1ºA)

NOVAS SOBRE A LINGUA

Aumenta o número de materias dadas en 
galego  na  ensinanza.  Aproveita  e 
enriquécete coa nosa lingua xa que neste 
instituto podes aproveitarte diso.

Gustariache  rir  co  bo  humor  galego  do 
pasado?  Pois  xa  podes!  Saíu  á  rúa 
“Retrancas”,creada por  Kiko da Silva. É 
unha  revista,  en  galego,  que  pretende 
analizar a actualidade do país en clave de 
humor.



A Asociación Socio-Pedagóxica Galega organizou a oitava edición das Xornadas de 
Expresión Oral “Tíralle da Lingua”. Esta iniciativa pretende fomentar o uso do galego 
no ámbito educativo para profesores e todos  nós, os alumnos. Non o penses máis e 
apúntate ao vindeiro certame! Para máis información contacta co ENL.

No Sergas impídese o exercicio en galego da profesión. A Mesa pola Normalización 
Lingüística  denunciou  dous  novos  casos  de  discriminación  ao  galego  e  reiteradas 
queixas por parte dos pacientes ao non garantirse o seu dereito a expresarse en 
galego. Isto non pode seguir así!!!

Laura Vázquez Casal
Mariana Rodríguez-Navas Val

(B1ºB)

Recén saídas do forno

Vén  de  crearse  “A  Liña  do  Galego”,  un  servizo 
telefónico  gratuíto  dirixido  a  toda  a  poboación; 
atenderá  consultas  sobre  dereitos  lingüísticos  e 
tramitará queixas cara ás institucións, empresas… 
que  os  vulneren,  así  como parabéns  para  quen 
dea  pasos  para  garantir  o  dereito  a  vivir  en 
galego. Este servizo xa está en marcha, de oito da 
mañá a dez da noite no 902 106 474. 

A  Editorial  Galaxia  comprométese  a  traducir  ao 
galego no 2008 os dous títulos  de Harry  Potter 
que aínda non están na nosa lingua (“Harry Potter 
e  a  Orde  do  Fénix”  e  “O  misterio  do  príncipe 
bastardo”).

Segundo  a  empresa  encargada  da  distribución  dos  filmes  de  Harry  Potter  (a 
famosa  Warner),  o  DVD  “Harry  Potter  e  a  Orde  do  Fénix”  (que  xa  está  no 
mercado),  terá  no  menú  de  “idioma”,  a  opción  de  castelán,  inglés,  catalán  e 
portugués… Parece ser que ao mago se lle resiste o galego (ao mellor usando a súa 
maxia…; aínda que fose con acento da Costa da Morte ben valía a pena…).

TOXOS E FLORES

Desta volta os toxos 
(e unha boa gavela 

deles) van destinados 
ao novo valedor do 

Pobo, o señor 
Benigno López, polas 

súas declaracións 
entorno ao uso do 

galego. Que dixo este 
señor?  “Se a un neno 
se lle suspende polo 

galego, logramos que 
lle colla odio”. 

Certo!!!! De agora en 
diante, quedan 

prohibidos os 
suspensos, non vaia 
ser que lle collamos 

manía a algunha 
materia...! (por certo, 
canto odio deben ter 

os alumnos que 
suspenden dez 

materias...!). Por se 
isto non fose abondo 
tamén comentou que 

“usar o galego na 
Xustiza, se non se 

domina, pode resultar 
perigoso” (e tanto!, os 

EEUU, xa se están 
plantexando mandar 

unha misión de 
recoñecemento ao país, por 

se o “Galego” esconde 
armas de destrución 

masiva).

Pola contra, as flores son 
para a editorial Galaxia, 

pola súa iniciativa de 
traducir ao galego dous 
novos títulos da saga de 
Harry Potter. Agora só 

queda que a Warner recúe 
e nos deixe escoitar as 
aventuras do “meigo” 

tamén en galego.

S F O H S A C H A O S
A Ñ A D A G R Ñ P R A
G B C B C O A R G R U
C I B A H U N D H B I
L E C U O F G Ñ A N B
G A L L E T A L L S C
C F S J L H Z J K Ñ A
A T L I U F O R C A R

O Z I R U O H C Q
Ñ O B U F X A U O
G E C O D L E O Ñ
R A O L L I F S I
E U R P X E M E L
L A C O N O A R U
O I D L C P O P O
S L L U E R Q A T
G A C O C I D O E

Z B M A C E I R A L L B C
A L I J E T X V L R A B A
T J O T R A V A L A R A S
F G I T D A N X E M A S T
L O G O E R G P R A N I I
M I N O I A T E S O X I Ñ
A O M I R A L R F E E V E
L A V O A R I E U G I F I
N V R A E Z I I O S R E R
T V O A T I V R R N O G O
I N O C E I R A P O V T H
B U E A U V T O A V R L I
N B O B Z O X C T A A J V

Busca  oito  productos  típicos 
da gastronomía galega:

POLBO,  CHOURIZO, 
COCIDO, QUEIXO, LACON, 
GRELOS,  TOUCIÑO  e 
FILLOA

Diego  Blanco  Quintela 
/Alberto  Méndez  Mato 
(S3ºD)

Busca oito nomes de árbores froiteiras 
na seguinte sopa de letras.

Rubén Sánchez Agra (S2ºC)

Maquetación
Belén

Busca na sopa de letras os 
seguintes apeiros de labranza:

SACHO,  GADAÑA,  SACHA, 
FOUCE,  GALLETA,  ANGAZO  e 
FORCA

Tania/Lorena/Yasmina 
(S3ºD)

Que miras?! Se 
queres 

colaborar 
podes.. Deixa de 
rosmar e pensa 

algo para o 

PASATEMPOS

Anímate! Bota a 
túa Lingua a 

pacer!!!


	Toxos e Flores

